
 מיליאן דאלארדיגע דזשעמעיקע שפיטאל 150גאווערנער האקול אנאנסירט אנהויב ארבעט אויף 
  מעדיקעל צעטנער עמערדזשענסי רוּם אויסברייטערונג און מאדערניזירונג פראיעקט

  
 22צוויי נייע קריטישע קעיר יוניטס מיט , טראומע צענטער' 1לעוועל 'פראיעקט וועט אויפבויען נייע 

ICU בעטן   
  

ברייטע העלט קעיר אנשטאלטן -סטעיט'פינאנצירונג געשאנקען אין פערטע רונדע פון דעם 
  'טראנספארמאציע פראגראם

  
  

 מיליאן דאלארדיגן 150גאווערנער קעטי האקול האט היינט אנאנסירט די אנהויב פון ארבעט אויף דעם 
דזשעמעיקע שפיטאל עמערדזשענסי רוּם אויסברייטערונג און מאדערניזירונג פראיעקט דער פראיעקט 

טראומע ' 1לעוועל 'עפענענדיג די איינציגסטע , קלאסיגע עמערדזשענסי רוּם-וועט אויפבויען א נייע ערשט
די .  בעטןICU נייע 22צענטער אין די געגנט און צולייגנדיג נאך צוויי צוויי נייע קריטישע קעיר יוניטס מיט 

ברייטע העלט קעיר אנשטאלטן -סטעיט'פינאנצירונג איז געשאנקען געווארן אין די פערטע רונדע פון דעם 
(. Statewide Health Care Facility Transformation Program)' טראנספארמאציע פראגראם

גאווערנער האקול האט געמאכט די אנאנס ביי א הנחת אבן הפינה צערעמאניע היינט אינדערפרי 
צוזאמען מיט ערוויילטע בעאמטע און לאקאלע , צוזאמען מיט די דזשעמעיקע שפיטאל פירערשאפט

  . קאמיוניטי פירער
  
– ווי די מיט וועלכע די דזשעמעיקע שפיטאל גיבט זיך אפ – פאר צו לאנג זענען באזייטיגטע קאמיוניטיס "

און די סטעיט האט נישט גענומען די שריט צו ברענגען פאר זיי די מיטלען און , פארנאכלעסיגט געווארן
אלץ גאווערנער איז מיין אדמיניסטראציע  ".האט גאווערנער האקול געזאגט" ,שטיצע וואס זיי דארפן

לייגנדיג געזונטהייט גלייכקייט אלץ , איבערגעגעבן צו פאררעכטן די אומרעכטן פון די פארגאנגענהייט
א דאנק א . פריאריטעט און ארבעטנדיג צו פארשטערקערן העלט קעיר סיסטעמען אריבער די סטעיט

קלאסיגע איינריכטונג העלפן -וועט די נייע ערשט,  מיליאן דאלארדיגע סטעיט אינוועסטירונג150
דראמאטיש פארבעסערן עמערדזשענסי קעיר אין די קאמיוניטי און גיבן פאר דזשעמעיקע איינוואוינער די 

  ."קעיר פון די העכסטע סטאנדארט וואס קומט זיך זיי
  

 ארייננעמען קענען צו געווארן דעזיינט איז רוּם עמערדזשענסי שפיטאל דזשעמעיקע אריגינעלע די
 אן — יאר יעדעס פאציענטן 120,000 צו נאענטער יעצט באדינט עס אבער ,יערליך באזוכן 60,000

 19-קאוויד די פון הויכפונקט די ביי געזעהן האט עס וואס באזוכן פארמערטע די אריינרעכענען
 פראיעקט מאדערניזירונג און אויסברייטערונג דער האט ,פלאנירונג פון יאר צען כמעט נאך .פאנדעמיע

 איז צענטער מעדיקעל שפיטאל דזשעמעיקע די וואס נאכדעם רוקן פאראויס געקענט ענדליך זיך
 דער .פראגראם ברייטן-סטעיט דעם פון רונדע פערטע די אין דאלאר מיליאן 150 געווארן געשאנקען
 פּראפּערטי דערנעבנדע א אויף איינריכטונג ,פיסיגע-סקוועיר 48,534 נייע א אויפבויען וועט פראיעקט

  .דאקטוירים פאר לאט פארקינג א אלץ גענוצט יעצט ווערט וואס



  
 די פאר ערמעגליכן פראיעקט דער וועט ,סיטי יארק ניו אין צענטערן טראומע '1 לעוועל' 13 די צווישן

 קענען צו רוּם עמערדזשענסי מאדערניזירטע און פארברייטערטע א אויפבויען צו שפיטאל דזשעמעיקע
  .פארנעם צופרידנשטעלנדן א אויף באדערפענישן ס'קאמיוניטי די נאכקומען

  

איך  ",האט געזאגט, דזשעימס מעקדאנעלד. דר, ניו יארק סטעיט העלט דעפּארטמענט קאמישאנער
וויל באדאנקען גאווערנער האקול פאר איר שטיצע פון דעם דזשעמעיקע שפיטאל עמערדזשענסי רוּם 

דער . אויסברייטערונג פראיעקט און פאר איר שטארקע פארפליכטונג צו באזייטיגטע קאמיוניטיס
פראיעקט איז די בעסטע ביישפיל פון שטעלן מיטלען הונטער אונזער מיסיע ביי די סטעיט העלט 

פארבעסערן עמערדזשענסי קעיר , דעפּארטמענט וואס רעכנט אריין עלימינירן געזונטהייט אומגלייכקייטן
  ."און פארברייטערן אלגעמיינע צוטריט צו העלט קעיר פון א הויכע קוואליטעט

  
דאס איז א ריזיגע געווינס פאר העלט קעיר פּראָוויידערס  ",קאנגרעסמאן גרעגארי מיקס האט געזאגט
ראטעווענדע עקוויפּמענט און טעכנאלאגיע וועט -ס'לעבנ. און באזונדערס פאר דזשעמעיקע איינוואוינער

נוירסעס און אנדערע ערשטע הילף מאנשאפטן צו קענען צושטעלן , זיין צוגענגליך פאר דאקטוירים
די פארגעשריטענע . קריטישע העלט קעיר סערוויסעס פאר טייל פון אונזערע שוואכסטע באפעלקערונגען

און איך לויב אויס די האקול , עמערדזשענסי רוּם איז א פריידיגע צוגאב צו אונזער קאמיוניטי
 ." אדמיניסטראציע פארן פארזיכערן די פינאנצירונג דערפאר כדי עס צו מאכן פאר א מציאות

  
היינט איז געווען א היסטארישער ", עדעבאָו דזשוּניאר האט געזאגט. סטעיט סענאטאר דזשאָוסעף פּ

קלאסיגע נייע -טאג פאר די דזשעמעיקע שפיטאל אזוי ווי זיי האבן אנגעהויבן די ארבעט אויף אן ערשט
יעצט קען די אינסטיטוציע צושטעלן העלטקעיר און סערוויסעס פון אפילו א העכערע . עמערדזשענסי רוּם

איך בין שטענדיג געווען דאנקבאר פאר די געוואלדיגע ארבעט וואס די . קוואליטעט פאר די קאמיוניטי
און איך בין שטאלץ געווען צו האבן די מעגליכקייט , דזשעמעיקע שפיטאל און אירע איינגעשטעלטע טוהען
איך האב צוגעזעהן פון די נאענט ווי שפיטעלער . זיך צו באטייליגן ביי די צערעמאניע און פייערן מיט זיי

זי האט שטענדיג געפונען . אבער נישט די דזשעמעיקע שפיטאל, און געזונטהייט אנשטאלטן פאלן צוריק
א וועג צו מאכן פארשריט און זיך צו אויסברייטערן אין אן אונטערנעמונג צו ארויסהעלפן די וועלכע זענען 

איך וויל באדאנקען גאווערנער קעטי האקול פארן צוטיילן די געלטער צו ערמעגליכן די . אין נויט
פאר זייער געמיינזאמע , די לאקאלע פארטרעטער אין רעגירונג, און איך וויל מיינע קאלעגן, פארשריט

  ."שטיצע
  

אלץ פארזיצער פון די אסעמבלי קאמיטע אויף ", אסעמבלי מיטגליד דעיוויד וועפּרין האט געזאגט
שפיטעלער ווי די ' סעיפטי נעט'ט צו פארגרעסערן פינאנצירונג פאר 'האב איך געשתדל, אינשורענס

 מיליאן דאלארדיגע אינוועסטירונג וועט גיין א לאנגע 150די . דזשעמעיקע שפיטאל מעדיקעל צענטער
 פאנדעמיע האט געוויזן ווי קריטיש אונזערע העלט קעיר 19-די קאוויד. וועג צו דינען די קווינס קאמיוניטי

די אויסברייטערונג און . קלאסיגע איינריכטונג-און זיי דארפן קענען ארבעטן אין אן ערשט, העלדן זענען
רענאוואציע פון די עמערדזשענסי און טראומע דעפּארטמענטס וועלן פארבעסערן העלט קעיר גלייכקייט 

איך בין דאנקבאר פאר גאווערנער האקול פאר איר פירערשאפט און אנווייזונג ביים . אין מיין דיסטריקט
ס 'ברענגען נויטיגע פארשריט צו פארבעסערן די לעבנס און העלט קעיר תוצאות פאר אזוי פיל פון קווינס

  ."איינוואוינער
  

האט ,  קאונסיל געזונטהייט קאמיטעNYCפארזיצערין פון די , קאונסיל מיטגלידערין לין שולמאן
און קווינס איז ,  איז געווען די גרעסטע העלט קעיר קריזיס אין אונזערע לעבנס19-קאוויד", געזאגט

אלץ א לאנגיאריגע . געווען די סאמע צענטער פון דעם ווירוס צוליב א מאנגל אין שפיטאל קאפאציטעט
 מיליאן דאלארדיגע גרענט 150קען איך זאגן אז די היינטיגע , טע פאר מער שפיטאל קאפאציטעט'שתדלן

פון די סטעיט צו אויפבויען א נייע עמערדזשענסי רוּם אין די דזשעמעיקע שפיטאל וואלט שוין פון לאנג 



א דאנק פאר גאווערנער האקול פאר איר . און מיר זענען גאר דאנקבאר דערפאר, געדארפט געשעהן
פירערשאפט צו זיכער מאכן יעדן טאג אז ניו יארקער האבן צוטריט צו עמערדזשענסי מעדיצינישע קעיר 

  ."ווען זיי ברויכן זיך דערין
  

די דזשעמעיקע שפיטאל איז א צענטראלע ", קאונסיל מיטגלידערין דזשאָוען עריאָולע האט געזאגט
 JFKמזרח קווינס געגנט נעבן די -טראומע צענטער און די איינציגסטע טראומע צענטער אין די דרום

א — זייער עמערדזשענסי רוּם האט געהאלטן אין איין וואקסן און ווערנדיג איבערגעפולט . לופטפעלד
פראבלעם וואס איז נאר פארערגערט געווארן ווען עטליכע שפיטעלער זענען אפגעשפארט געווארן אין די 

די אויסברייטערונגען און מאדערניזירונגען וואס דער פראיעקט וועט ברענגען . געגנט אין לעצטיגע יארן
און עס זיי וועלן גיין א לאנגע וועג צו פארבעסערן די קוואליטעט פון קעיר וואס , פעלן גאר שטארק אויס

אלץ איינער וואס האט געארבעט פון די נאענט מיט די דזשעמעיקע . קווינס איינוואוינער באקומען
האנטיג צוגעזעהן ווי שווער די איינגעשטעלטע דארט -האב איך ערשט, שפיטאל אין די פארגאנגענהייט

און מיט די נייע איינריכטונגען צו זייער באנוץ בין איך זיכער אז מיר וועלן זעהן נאך מער , ארבעטן
געוואלדיגע זאכן וועלכע וועלן פירן צו א לעכטיגערע — געוואלדיגע זאכן פון די געטרייע פראפעסיאנאלן 
  ."צוקונפט פאר יעדן אין די באראו און נאך ווייטער

  
 מיליאן 150די היסטארישע ", האט געזאגט, דאנאווען ריטשארדס, קווינס באראו פרעזידענט

די 'מזרח קווינס און פאר -דאלארדיגע אינוועסטירונג איז גארנישט ווייניגער פון היסטאריש פאר דרום
קלאסיגע עמערדזשענסי -נישט נאר וועט די פינאנצירונג אויפבויען א נייע ערשט. בכלל' ס באראו'וועלט

רוּם אין די דזשעמעיקע שפיטאל וואס וועט בעסער באדינען פאמיליעס וועלכע זענען אנגעוויזן אויף די 
העלפן איבערקערן צענדליגע יארן פון , נאר עס ראטעווען לעבנס, מעדיקעל צענטער פאר קריטישע קעיר

מיר וואלטן נישט . מזרח קווינס איינוואוינער אז זיי מאכן אויס-און עס וועט זאגן פאר דרום, אומגלייכקייטן
געקענט זיין מער דאנקבאר פאר גאווערנער האקול פאר איר איבערגעגעבנקייט צו די דזשעמעיקע 
מזרח -שפיטאל און פאר אירע העלט קעיר העלדן וועלכע באדינען אן קוקן אויף זיך די פאמיליעס פון דרום

  ."ע גלייכקייט אין אונזער העלט קעיר סיסטעם'מיר מאכן איין ריזיגע טריט נאענטער צו אמת. קווינס
  

מיר באדאנקען  ",האט געזאגט, פלאנץ. ברוּס דזש, CEOדזשעמעיקע שפיטאל פרעזידענט און 
איר איבערגעגעבנקייט צו . גאווערנער האקול פארן שטיצן און אינוועסטירן אין ניו יארקע שפיטעלער

אויפבויען א שטארקע און גלייכע העלט קעיר סיסטעם וועט אן א ספק העלפן אונזער ארגאניזאציע און 
  ."אנדערע צו קענען צושטעלן קעיר פון די העכסטע קוואליטעט פאר די קאמיוניטיס וועם מיר באדינען

  
דער העלט קעיר איינריכטונגען איבערן סטעיט טראנספארמאציע פראגראם ציהלט צו שטיצן באמיאונגען 

צו רעדוצירן העלט קעיר קאסטן און צו פארבעסערן די געזונטהייט תוצאות פון ניו יארקער דורכן 
פארמיידנדע קעיר און אנדערע , פאמיליע מעדיצין, פארברייטערן צוטריט צו אינפּעישענט אנשטאלטן

די . דרויסנדיגע קליניק סערוויסעס אלץ טייל פון ראיאניש צוזאמגעשטעלטע העלט קעיר סיסטעמען
העלט ' סעיפטי נעט'גרענטס זענען אויך קאנצעטרירט אויף פראיעקטן וועלכע וועלן העלפן פארזיכערן אז 

זאלן קענען אנגיין – וועלכע שטעלן צו סערוויסעס פאר מענטשן אן אינשורענס – קעיר פראפעסיאנאלן 
די פערטע . פינאנציעל און אזוי אויך צו היטן אויף אדער פארברייטערן וויכטיגע העלט קעיר סערוויסעס

ברייטן פראגראם איז אוועקגעשטעלט געווארן אין די בודזשעט פאר פיסקאלע יאר -רונדע פונעם סטעיט
 מיליאן דאלאר פאר עמערדזשענסי רוּם 200און עס האט אויטאריזירט ביז אזויפיל ווי , 2023

  . מאדערניזירונגען וועלכע טראגן א ראיאנישע באדייט
  

שפיטאל פאר די פינגער לעיקס שוואכסטע ' נעט-סעיפטי'די – די סטראָנג מעמאריעל שפיטאל 
די .  מיליאן דאלאר אין די פערטע רונדע פונעם פראגראם50איז געשאנקען געווארן – איינוואוינער 

.  עמערדזשענסי רוּם באזוכן יערליך100,000פיסיגע איינריכטונג באקומען מער פון -סקוועיר-55,000
, דער פארברייטערונג פראיעקט וועט בערך טריפלען די גרויסקייט פון די עמערדזשענסי דעפּארטמענט



די פארברייטערונג וועט . דערמיט פארמערנדיג די געזונטהייט גלייכקייט אין די פינגער לעיקס ראיאן
העלפן פארגרינגערן סיטואציעס ווען די דעפּארטמענט ווערט איבערגעפולט און רעדוצירן ווי לאנג 

  .מענטשן ווארטן צו ווערן אריינגענומען אין שפיטאל
  

צו קענען באקומען פינאנצירונג האבן שפיטעלער געדארפט ארויסווייזן וויאזוי דער פארגעשלאגענער 
  .פראיעקט וועט פארשטערקערן און באשיצן אנגייענדע צוטריט צו העלט קעיר סערוויסעס אין קאמיוניטיס

  
טראומע צענטערן וועלכע דינען א הויכע פראצענט פון מעדיקעיד פאציענטן זענען געווען ' 1לעוועל 'נאר 

טראומע צענטערן שטעלן צו די העכסטע שטאפל פון טראומע קעיר ' 1לעוועל '. בארעכטיגט צו אפּלייען
  .קראנקע אדער פארוואונדעטע פאציענטן-פאר קריטיש

  
 מיליאן דאלאר אין ווייטערדיגע שטאפלען פון די פערטע 950די העלט דעפּארטמענט וועט שענקן נאך 

 1 רעכנט אויך אריין 2024די בודזשעט פאר פיסקאלע יאר . ברייטן פראגראם-רונדע פון דעם סטעיט
  .ברייטן פראגראם-ביליאן דאלאר אין נאך געלטער צו אוועקשטעלן דעם פינפטן סטעיט

